
૮૧
વર્ણવો પરમાર

ત્યાં તો પથ્થરનું એક રૂપાળું મસ્તક દીઠું. એ મસ્તકનું
દૂધેભર્યું મોં દીઠું !

તે દિવસથી એ મસ્તકને ઠેકાણે વર્ણવાપીરની જગ્યા 
બંધાયેલી છે.

આજ કોઈ વાર કોઈ ગાફિલ પ્રવાસી એ રણમાં
ભૂલા પડે છે. પાણી વિના એને ગળે શોષ પડે છે, જીવવાની
આશા છોડીને વર્ણવાનું નામ સ્મરે છે, ત્યારે કોણ જાણે
ક્યાંથી કોઈ તેજસ્વી ઘોડેસવાર, એક હાથમાં ભાલું ને
બીજા હાથમાં મીઠા પાણીની મશક લઈને મારતે ઘોડે
હાજર થાય છે, અને બેશુદ્ધ બની ગયેલા મુસાફરને મોંએ
પાણી સીંચે છે, એવી વાતો ઘણાને મોઢેથી સંભળાય છે.

